Avgerð frá Skatta- og avgjaldskærunevndini

Avgerð tikin: 07.12.2005

Mál nr.: 05-03-32-19 

Lóg: Lóg um Toll- og Skattafyrisiting § 24

Kæra avvíst, tí ongin avgerð fyrilá

Samandráttur:

Kært varð um niðurstøður hjá Toll- og Skattstova Føroya. Skatta- og avgjaldskærunevndin av​gjørdi at vísa kæruna frá sær, tí ongin avgerð fyrilá í málinum.

Avgerð

Upplýsingarnar í málinum vístu, at kærarin hevði vent sær til Toll- og Skattstovu Føroya við fyri​spurn​ingum um meirvirðisgjald í samband við virksemi sítt.

Toll- og Skattstova Føroya hevði svarað hesum fyrispurningum.

Kærarin vildi hava Skatta- og avgjaldskærunevndina at taka støðu til niðurstøðurnar hjá Toll- og Skatt​stovu Føroya.

Avgerðin hjá Skatta- og avgjaldskærunevndini:

Sambært § 24 í lóg um Toll- og Skattafyrisiting ger Skatta- og avgjaldskærunevndin úrskurð um kærur um tær avgerðir, sum økisskrivstovurnar, Kommunalu skattakærunevndirnar, Stýrið ella Toll- og Skattaráðið hava tikið.

Fyrsta treytin fyri, at Skatta- og avgjaldskærunevndin tekur kæru til viðgerðar er sostatt, at talan er um eina avgerð.

Skatta- og avgjaldskærunevndin metti, at upplýsingarnar í málinum staðfestu, at Toll- og Skattstova Før​oya hevði bert svarað upp á nakrar fyrispurningar frá kæraranum. Ongin broyting var framd. Toll- og Skattstova Føroya hevði ikki tikið nakra avgerð.

Skatta- og avgjaldskærunevndin avgjørdi at vísa kæruna frá sær, tí ongin avgerð fyrilá í máli​num.
